Një skicë përmbledhëse rreth Lëvizjes së Legalitetit

1.Legaliteti si frymë politike (1920-1943)

Origjina e Lëvizjes Legaliste lidhet ngushtë me ngjarjet politike të viteve 1920-1924 dhe me veprimtarinë e aktet e figurës më të ndritur të shtetit shqiptar, Ahmet Zogut, në fillim si komandant ushtarak për mbrojtjen e kufijve të shtetit, më pas si Ministër i Brendshëm, e në fund si Kryeministër.

Në lidhje me emrin Legalitet, peshën kryesore në këtë kontekst e mban data 24 dhjetor 1924, kur forcat qeveritare, të kryesuara nga Ahmet Zogu, Komandant i Operacionit të Posaçëm, arrijnë të rikthejnë në pushtet, qeverinë e ligjshme të kryeministrit Iljaz Vrioni. Kjo ngjarje njihet si Triumf i Legalitetit. 

Qeveria Vrioni ishte rrëzuar me forcën e armëve pas një rebelimi ushtarak, të organizuar nga opozita e asaj kohe që njihej edhe me emrin “dora e kuqe”. Në historiografinë shqiptare ky grupim opozitar njihet me termin “noliste”, për shkak të njërit prej personazheve më të spikatur që merrnin pjesë në të, Peshkopit Fan Noli.

Në vështrim retrospektiv, Triumfi i Legalitetit konsiderohet si data e konsolidimit të një grupi politik me tipare të spikatura, që janë njëherazi “legaliste”, “zogiste”, dhe “mbretërore”. Ndërkohë mund të themi se në aspektin historik, Legaliteti është një formacion me tipare e synime të theksuara kombëtare, të cilat i gjejmë të shprehura nëveprat e kryera dhe programet e shpallura të kësaj force politike që me daljen në skenë e zhvillimin e Kongresit të Lushnjes më 1920, e në vazhdimësi.

Pjesë e Legalitetit si formacion politik mund të konsiderohet Partia Popullore, e  cila pati jetë në vitet 1921-1924 si edhe organizata Krahu Kombëtar, e krijuar rreth vitit 1914. Militantët e këtyre dy formacioneve, në periudha të ndryshme historike, kanë qenë ndër kundërshtarët më të ashpër të Lëvizjes Legaliste në Shqipëri.

2.Legaliteti (OKLL) si organizatë politike-luftarake (1943-1944)

Momenti i dytë kulmor në historinë e Legalitetit në Shqipëri, është Kongresi i mbajtur më 21 nëntor 1943 në Zall-Herr, pranë Tiranës. Kjo ngjarje konsiderohet si një gur themeli në historinë e formacioneve politike në Shqipëri, pasi për herë të parë kemi një Kongres që shpall krijimin e një organizate politike. 

Kjo ngjarje lidhet fort me figurën e heroit të 7 Prillit 1039, Majorit Abaz Kupi, i cili ishte edhe organizatori kryesor i këtij evenimenti. Të dhënat historike tregojnë se në Komitetin Drejtues të Lëvizjes së Legalitetit, kanë qenë pjesëtarë personalitete të spikatura politike e intelektuale e kombëtare si Xhemal Naibi, Ndoc Çoba, Gaqo Goga, Rauf Fico, Pater Lekë Luli O.F.M., Osman Myderrizi, etj., etj.. Në krye të Rinisë Legaliste, ka qenë avokat Ibrahim Sokoli, i cili udhëhoqi përsëri legalistët më 1990, pas rrëzimit të regjimit komunist.

Por personaliteti kryesor në atë periudhë mund të konsiderohet Abaz Kupi, i cili ishte komandanti i formacioneve luftarake legaliste që u organizuan në të gjithë vendin. Në këto formacione merrnin pjesë ushtarakë të shkolluar në akademitë perëndimore, të cilët kishin dhënë prova të talentit të tyre në artin luftarak, gjatë betejave me repartet e ushtrisë italiane.

Qëllimi kryesor politik i Lëvizjes së Legalitetit në këtë kohë ishte rikthimi i Mbretit Zog në krye të shtetit shqiptar që asokohe ishte Monarki me regjencë. Për legalistët, kthimi i Mbretit në fron ishte “çështje nderi”, pasi largimi i tij ishte pasojë e sulmit të pabesë të një fuqie ushtarake siç ishte Italia e Musolinit. Legalistët kishin rënë dakord në parim që, pas luftës, sipas kushtetutës, të zhvillohej referendumi për formën e regjimit. 

Sa i përket çështjes kombëtare, Legaliteti kërkonte bashkimin në një shtet të të gjitha trojeve shqiptare madje Abaz Kupi e konsideronte “detyrë të çdo shqiptari që Kosovën e Çamërinë jo vetëm t’i pretendojë, por të luftojë e të shkrihet deri në pikën e fundit të gjakut derisa këto të bashkohen me Nanën Shqipni!” Në lidhje me aleancat, dihet se Legaliteti ka qenë mbështetës i politikës së fuqive përëndimore, Britanisë së Madhe dhe SHBA-ve.

Me përfundimin e Luftës së Dytë Botërore, legalistët u gjendën përballë alternativës së një konfrontimi ushtarak me forcat komuniste, ose mërgimit. Në këtë dilemë, sipas fjalëve të një veterani legalist “dallga e luftës ishte më e madhe sesa rezistenca e legalistëve dhe në fund të vitit 1944, sllavokomunizmi arriti të uzurpojë pushtetin!”

Legalistët e mbetur në Shqipëri, pas vitit 1945, janë persekutuar në mënyrat më çnjerëzore prej regjimit komunist. Megjithatë, nëpër burgjet politike kishte njëfarë organizimi të fshehtë të zogistëve, të cilët kishin si kod të fshehtë numrin 209, i cili simbolizon deri diku fjalën Zog.

Në literaturën politike, Legaliteti në këtë periudhë njihet më fort me emrin Organizata Kombëtare Lëvizja e Legalitetit (OKLL), ndërsa në një variant tjetër thirret me emrin Legaliteti mbretëror, që nënkupton qartazi periudhën para pushtimit italian më 1939.

3.Legaliteti (OKLL) në ekzil (1945-1992)

Në ekzil Lëvizja Legaliste ka qenë drejtuar nga Mbreti Zog, i cili ka marrë disa nisma për bashkimin e të gjithë të mërguarve, ndër të cilat veçojmë Komitetin Shqipëria e Lirë. Për këtë shkak, Levizja e Legalitetit nuk u organizua si formacion i dallueshëm politik. Pas vdekjes së Mbretit Zog më 9 prill 1961, krerët më eminentë të Legalitetit, thirrën kongresin e parë në mërgim. Përgjithësisht kongreset e OKLL-së janë zhvilluar një herë në tre vjet, dhe në dhjetëditëshin e fundit të muajit nëntor. 

Kongresi i parë në ekzil 24-25 nëntor 1962 (Nju Jork)

Kongresi i parë në mërgim dhe i dyti në radhë pas atij të Zall-Herrit, që u zhvillua në “Sheraton Atlantic Hotel” të Nju Jorkut, u thirr nga Kryetari i OKLL, Abaz Kupi, në bashkëpunim me z.Nuçi Kota, kryetar i Këshillit Qendror të Përkohshëm. Në këtë periudhë, duhet pasur parasysh se Abaz Kupi, për sa kohë që ka qenë gjallë, është konsideruar si kryetar i OKLL, megjithëse organikisht OKLL-ja kishte Sekretar të Përgjithshëm, post i barazvlefshëm me atë të kryetarit të partisë. Në kongresin e parë është miratuar programi politik, statuti dhe rregullorja e OKLL-së.

Kryetar i Kongresit u zgjodh z.Reshat Agaj, ndërsa z.z.Teki Xhindi dhe Adem Hodo, respektivisht nënkryetar dhe sekretar.

Kandidatë për Sekretar të Përgjithshëm ishte z.Nuçi Kota, i cili kishte zgjedhur si zëvendës z.Selim Damani. Propozimet e tyre për anëtarët e komitetit qendror morën mbështetje unanime dhe kësisoj morën mandatin për një tre-vjetësh.

Kryetar i këshillit kombëtar ishte z.Abaz Kupi, i cili njëkohësisht konsiderohej Kryetar i OKLL, formalisht, një titull që ai do ta mbante përgjithmonë, edhe pas vdekjes, Zgjedhja e tij si kryetar bëhej pa votim. Nënkryetar i Këshillit Kombëtar do të zgjidhej z.Ferid Dervishi.

Kongresi i dytë në ekzil 9-10 prill 1966 (“Sheraton Atlantic Hotel”, Nju Jork)

Sekretar i Përgjithshëm u zgjodh z.Selim Damani, zëvendës i tij, z..Teki Xhindi.

Kryetar i Këshilli Kombëtar, do të zgjidhej z.Haxhi Xhilaga.

Duhet shënuar se më parë kishte ndërruar jetë z.Nuçi Kota. Për t’u shënuar në këtë rast është aktivizimi i legalistëve të Belgjikës për të mbledhur financime për ngritjen e monumentit të Skënderbeut në Bruksel (Belgjikë), ku thuhet se mbi 2/3 e kërtij fondi është siguruar nga legalistët. Kryetar i komitetit organizator ishte z.Hysen Prishtina.

Kongresi i tretë në ekzil 31 nëntor-1 dhjetor 1968 (“McAlpin Hotel” Nju Jork)

Sekretar i Përgjithshëm u zgjodh z.Selim Damani, zëvendës i tij, z..Fuad Myftija.

Kandidat për Sekretar të Përgjithshëm ishte z.Adem Hodo, i cili u tërhoq nga gara para votimit. Ndërsa sekretar i zyrës së KQ do të caktohej z.Reshad Agaj.

Kryetar i Këshilli Kombëtar, do të zgjidhej z.Hamza Drini.

Kryetar i kongresit ishte Dr.Fuad Myftija, nënkryetare znj.Mary Selma Vrioni-Zavalani ndërsa sekretar z.Reshad Agaj.

Në fjalën përmbyllëse të Kongresit, pas votimit z.Selim Damani do të shprehej “OKLL, shokë delegatë, është e vendosur rë luftojë deri në fund që të sigurojë me çdo mjet që të ketë në dorë për bashkimin e Kosovës me Shqipërinë mëmë. Dhe jo vetëm të Kosovës, po dhe të Çamërisë!”

Kongresi i katërt në ekzil shtator 1971 (Nju Jork)*

Sekretar i Përgjithshëm u zgjodh z..Fuad Myftija.

Kryetar i Këshilli Kombëtar, do të zgjidhej z.Mahsar Pustina.

Për t’u shënuar gjatë kësaj periudhe është nisma e Mbretit Leka I, për të arritur një marëveshje mes forcave politike e cila u mishërua në Marrëveshjen e Madridit (2-3 korrik 1972). Si vazhdim i kësaj erdhi edhe themelimi i “Lidhjes Kombëtare” (1 mars 1973).

Kongresi i pestë në ekzil nëntor 1974 (Nju Jork)

Sekretar i Përgjithshëm u zgjodh z..Fuad Myftija.

Kryetar i Këshilli Kombëtar, do të zgjidhej z.Mahsar Pustina. Sekretar i Këshillit Kombëtar ishte z.Rasim Sina. 

Për t’u shënuar është fakti që më 9 janar 1976 ndëron jetë heroi i Legalitetit Abaz Kupi, ndërsa më 2 korrik 1977 ndërron jetë kryetari i KK major Masar Pustina.

Kongresi i gjashtë në ekzil 26-27 nëntor 1977 (“Biltmore hotel” Nju Jork)

Sekretar i Përgjithshëm u zgjodh z..Fuad Myftija.

Kryetar i Këshilli Kombëtar, do të zgjidhej z.Hysen Prishtina

Kongresi i shtatë në ekzil nëntor 1980 (Nju Jork)*

Sekretar i Përgjithshëm u zgjodh z.Nerim Kupi. Zëvendës të tij ishin z.z.Idriz Basha e Enver Shaska.

Kryetar i Këshilli Kombëtar, do të zgjidhej z.Hysen Prishtina, ndërsa zëvendës i tij ishte z.Isa Lika Manastiri.

Kongresi i tetë në ekzil nëntor 1983 (Nju Jork)*

Sekretar i Përgjithshëm u zgjodh z.Fuad Myftija. 

Kryetar i Këshilli Kombëtar, do të zgjidhej z.Hysen Prishtina.

Kongresi i nëntë në ekzil nëntor 1986 (Nju Jork)*

Sekretar i Përgjithshëm u zgjodh z.Fuad Myftija. 

Kryetar i Këshilli Kombëtar, do të zgjidhej z.Hysen Prishtina.

Kongresi i dhjetë në ekzil 25-26 nëntor 1989 (“Royce Hotel” Nju Jork)

Sekretar i Përgjithshëm u zgjodh z.Fuad Myftija. Zëvendës u zgjodh z.Ibrahim Kulla e Fahri Barolli.                   

Kandidat për Sekretar të Përgjithshëm ishte z.Guri Durollari

Kryetar i Këshilli Kombëtar, do të zgjidhej z.Hysen Prishtina ndërsa zëvendës i tij do të ishte z.Ramiz Dani. Rasim Sina do të caktohej sekretar i KK.

Kryetar i Kongresit ishte z.Mustafa Kulla, nënkryetar z.Agim Sula e sekretar z.Abedin Nezaj.

4.Legaliteti (PLL) si parti politike (1992-2005)

Mbas rënies së regjimit komuist më 1990, u çel udha që legalistët të zhvillonin zyrtarisht aktivitetin e tyre politik. Por në fakt gjërat nuk ishin aq të thjeshta saç dukeshin. Porosia e shefit të Partisë Komuniste ishte që Legaliteti mos të aprovohej ligjërisht si parti. Kjo qe arsyeja që mbas disa përpjekjesh, më 20 shkurt 1992, u miratua Partia “Lëvizja e Legalitetit”. Kryetar i komisionit të përkohshëm organizativ ishte z.Ibrahim Sokoli. Ky grup njerëzish arriti të organizojë degët e PLL në rrethe, megjithëse mjetet financiare dhe të tjera praktikisht ishin inekzistente.

Ndërkohë drejtuesit e OKLL në diaspora kishin ardhur disa herë në Shqipëri dhe u angazhuan në organizimin e Kongresit të XII-të, që u quajt kongresi i bashkimit të Legalitetit. Ky kongres ishte i dyti që mbahej në atdhe, pas atij të Zall-Herrit më 1943. Në mërgim ishin zhvilluar 10 kongrese, që prej vitit 1962.

Kongresi i 12 u zhvillua më 29-30 maj 1993 në Tiranë. Kryetar i Kongresit ishte z.Hysen Mulosmani. Kandidatë për kryetar u shpallën z.Guri Durollari, z.Rasim Sina si dhe u propozuan z.Bajram Xhafa e z.Ahmet Kolgjini. Këta dy të fundit nuk garuan.

Raportin e punës për grupin nismëtar e mbajti z.Ahmet Kolgjini, i cili kishte qenë zgjedhur sekretar i përgjithshëm i PLL deri në kongres.

Kryetar i Këshillit Kombëtar u zgjodh z.Fuad Myftija, ndërsa dy nënkryetarët ishin z.z.Ramiz Mena e Lina Martini. Sekretar i KK ishte z.Riza Berberi.

Pak çaste para votimit, z.Rasim Sina e tërhoqi kandidaturën kështuqë zgjedhja e z.Durollari u bë një formalitet.

Ekipi fillestar i z.Durollari përbëhej nga z.z.Ahmet Kolgjini e z.Lluka Adhami si nënkryetarë dhe z.Rasim Sina si sekretar i përgjithshëm. Por ky ekip nuk do të kishte jetë të gjatë. Në një mbledhje të këshillit kombëtar (23 tetor 1994), nënkryetarët e partisë japin dorëheqje por Durollari i zëvendëson menjëherë, pa u thelluar në arsyet e këtyre dorëheqjeve. Ekipi i ri i Durollarit do të shtohej me z.Skënder Kalaja si nënkryetar dhe z.Bajram Xhafa si Sekretar i përgjithshëm. Por edhe ky ekip do të konfrontohej shpejt me z.Durollari dhe ky i fundit do të krijonte përsëri një kryesi të re.

Me këtë gjendje amullie do të hyhej në zgjedhjet e 26 majit 1996, ku Legaliteti pati rezultate modeste.

Kongresi i radhës, i 13-ti do të zhvillohej më datë 21 nëntor 1996. Kandidat përballë z.Durollari do të ishte një shkodran z.Sitki Spahiu. Kryetar i Kongresit u zgjodh z.Murat Basha. Por kongresi nuk arriti të kryente punimet në këtë datë, megjithëse ishte njoftuar se kongresi do të përfundonte punimet brenda ditës. Debatet e ashpra që u zhvilluan, ndikuan që seancat të mos zhvilloheshin normalisht. Seanca tjetër e Kongresit u zhvillua një javë më pas, më datë 28 nëntor, i cili është konsideruar si kongres policor e ku kandidati rival nuk garoi, ndërsa z.Durollari u zgjodh me gati 99% të votave pro. Kjo ngjarje shkaktoi një krisje të fortë brenda Lëvizjes Legaliste, pasi shumë legalistë nuk e njihnin kongresin dhe strukturat e tij si legjitime. Kryetar i Këshillit Kombëtar u caktua z.Rexhep Krasniqi.

Kjo gjendje u fashit disi pak muaj më vonë, në kohën e rebelimit komuniste të vitit 1997, kur erdhi Mbreti Leka I në atdhe dhe zhvilloi fushatën për referendumin. Shprehja e tij kur zbriti në Aeroportin e Rinasit “Paqe, Bashkim, Vllaznim!” do të bëhej moto e fushatës së referendumit, ndërsa legalistët e kanë tashmë pjesë integrale të filozofisë politike, së bashku me shprehjen tjetër të Mbretit Zog, “Atdheu mbi të gjtihë!”

Në zgjedhjet e 29 qershorit, PLL për herë të parë merr dy deputetë, ndërsa rezultatet e referendumit u manipuluan dhunshëm në dëm të monarkisë.

Më 12 korrik Mbreit Leka I dhe një pjesë e stafit të tij largohet nga Shqipëria, pas një qendrimi 3-mujor në Shqipëri (12 prill-12 korrik).

Në PLL kishte zhvillime e debate të vazhdueshme, të cilat kulmuan me thirrjen e një Kongresi të Jashtëzakonshëm i cili u mbajt më 12 prill 1998. Në këtë kongres konkurruan 5 kandidatë: z.z.Ekrem Spahiu, Bahri Kollçaku, Spartak Ngjela, Sadedin Balla e Murat Basha. Në fund të votimit, fitues u shpall z.Ekrem Spahiu. Kryetar i kongresit ishte z.Hamit Kurti, ndërsa kryetar i Këshillit Kombëtar u zgjodh z.Ethem Fezollari. Nënkryetar ishte z.Hamit Kurti dhe sekretar z.Shpëtim Myftaraj.

Kryesia e PLL përbëhej nga nënkryetarët z.z.Bahri Kollçaku e Murat Basha, sekretari organizativ z.Sadedin Balla, sekretari për Marrëdhëniet Publike z.Shaqir Hasani, sekretari për marrëdhëniet me Jashtë z.Sulejman Gjanaj etj..

Kongresi i 15-të u zhvillua më 8 tetor 2001. Kandidatë ishin z.z.Ekrem Spahiu, Bahri Kollçaku e Shaqir Hasani. Kryetar i kongresit u zgjodh z.Murat Basha. Pas votimit, z.Spahiu u konfirmua përsëri kryetar.

Në këtë përiudhë është për t’u shënuar rezultati elektoral i PLL, me 5 deputetë, dhe me grup parlamentar, çka është arritja më e madhe politike deri më sot.

Kryesia e partisë do të kishte praktikisht të njëjtën përbërje që kishte para këtij kongresi me të vetmin ndryshim që z.Sadedin Balla tashmë do të promovohej në postin e Sekretarit të Përgjithshëm.

Ngjarja më e rëndësishme në këtë periudhë shënohet kthimi përfundimtar i Familjes Mbretërore në atdhe, më 29 qershor 2002. Por njëkohësisht me këtë kthim, do të shihnim të ndërrronin jetë njëra pas tjetrës  MS Nëna Mbretëreshë Geraldinë si dhe MS Mbretëresha Suzan.

Kongresi i 15 u zhvillua në tetor 2005 dhe kandidatë përballë z.Spahiu kësaj radhe ishin z.Blerim Kamberi, i cili u tërhoq nga gare në minutën e fundit dhe z.Astrit Kola. Kryetar i kongresit u zgjodh përsëri z.Murat Basha. Pas votimit, z.Ekrem Spahiu fitoi përsëri postin e kryetarit për një mandat 4-vjeçar. Ekipi drejtues i PLL do të pësonte disa ndryshime, sidomos për shkak të largimit të 3 deputetëve nga postet e tyre partiake, për shkak të qëndrimit të tyre jo konform vijave politike të PLL e interesave të zogizmit. Kryetar i Këshillit Kombëtar u zgjodh z.Nebi Ganellari.

Në fund të vitit 2008, PLL rifreskoi përsëri strukturën e saj drejtuese, duke plotësuar sekretariatin, me qëllim që të vendosen piketat për zgjedhjet e këtij viti.

Për t’ shënuar në këtë periudhë është emërimi i z.Ekrem Spahiu si zv.ministër i Turizimit, Kulturës, Rinisë e Sporteve.

1.Partia Nacional Demokrate – Fatmir Cekani

2.Partia Triumfi i Legatlitetit – Nerim Kupi

3.Parti Bashkimi Legalist – Armando Ruço

4.Partia Lëvizja Monarkiste Demokratik – Guri Durollari

5.Partia Konservatore – Armando Ruço

